
	1. ՀՀ ֆինանսների նախարարություն

	23-07-2024թ.

	
	N 01/2-1/15467-2024

	 Դիտողություններ և առաջարկություններ չկան:
	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	19-07-2024թ. 

	
	N 01/3-2/45187-2024

	«Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնությունից օգտվելու համար «ԱԳ ԻՄՊԵՔՍ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ գրությամբ ներկայացված ցանկում նշված ապրանքների վերաբերյալ տեղեկությունները բավարար չեն ըստ ԵՏՄ ԱՏԳ ԱԱ դասակարգման ճշգրտության վերաբերյալ դիրքորոշում ներկայացնելու համար:
Հայտնում ենք նաև, որ «ԱԳ ԻՄՊԵՔՍ» սահմանափակ պատասխանատվությամբ ընկերությունը (ՀՎՀՀ 09426423, գրանցված 03.10.2018թ․-ին) գործում է հարկման ընդհանուր համակարգում, ըստ ներկայացրած վերջին՝ 2024 թվականի հունիս ամսվա եկամտային հարկի և սոցիալական վճարի ամսական հաշվարկի ունի 59 հարկման բազա ունեցող վարձու աշխատողներ: Ընկերության 2022 թվականի հարկման բազա ունեցող վարձու աշխատողների միջին ամսական թվաքանակը կազմել է 24, իսկ 2023 թվականինը` 31։
Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից ներկայացված չէ տեղեկատվություն 2022 թվականի իրացման շրջանառության վերաբերյալ, իսկ 2023 թվականի իրացման շրջանառության վերաբերյալ ներկայացված տեղեկատվությունը չի համընկնում հարկային մարմնի տեղեկատվական բազայում առկա տվյալների հետ, ուստի այդ տվյալները հանդիսանում են հարկային գաղտնիք։
Միաժամանակ՝ 17.07.2024թ․-ի դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն:

	Ընդունվել է։

















Ընդունվել է։

	3․ ՀՀ արդարադատության նախարարություն
	24-07-2024թ․

	
	N /27.4/29072-2024

	 «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի նկատմամբ սակագնային, մասնավորապես ներմուծման մաքսատուրքից ազատելու արտոնությունից օգտվելու համար «ԱԳ ԻՄՊԵՔՍ» սահմանափակ պատասխանատվությամբ ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի հավելվածի «Տեխնիկական բնութագիրը» սյունակում անգլերենով նշվում են ճկման արագությունը, անկյունները և մի շարք այլ տեխնիկական բնութագրեր, որոնք սակայն արտացոլված չեն փակագծերում ներկայացված թարգմանության մեջ, փակագծերում նշված է միայն հետևյալը՝ (ամրաններից և ամրալարերից ամրակալներ, կեռեր, ոտնակներ և այլ նմանատիպ ապրանքատեսակների արտադրության սարքավորում):
Նկատի ունենալով «Նորմատիվ իրավական ակտերի մասին» օրենքի 10-րդ հոդվածի դրույթները՝ հայտնում ենք, որ թարգմանությունն անհրաժեշտ է վերանայել և համապատասխանեցնել անգլերեն տարբերակին:

